
Njoftim pér mediat

Pér mbylljen e hetimit té thelluar né tregun e telefonisé celulare me pakicé ndaj
ndérmarrjes “Vodafone Albania” SHA dhe rekomandime pér AKEP

Autoriteti i Konkurrencés, ka vendosur mbylljen e hetimit té thelluar né tregun e
telefonisé celulare me pakicé ndaj ndérmarrjes “Vodafone Albania” SHA si dhe dhénien
e disa rekomandimeve drejtuar Autoritetitet t¢ Komunikimeve Elektronike dhe Postare
(AKEP), ku i kérkohet té marré masa konkrete pér rregullimin e tregut né ményré qé té
rritet konkurrenca.

Hetimi i Autoritetit t& Konkurrencés, ka filluar pas ankesave sé dy operatoréve pér
abuzim me pozitén dominuese né treg nga Vodafone Albania né tregun e telefonisé
celulare me pakicé. Ky éshté njé treg i rregulluar nga AKEP, e pér kété arsye hetimi
éshté mbéshtetur né analizén e sjellies sé ndérmarrjeve né treg edhe né té dhénat dhe
analizat e kétij institucioni.

Nga analizat e kryera rezulton se Vodafone ka pjesé mé té madhe tregu pér nga té
ardhurat e realizuara, si dhe pérsa i pérket numrit té kartave SIM aktive. Duke
konsideruar pjesét e tregut, fuqiné e tregut, pengesat né hyrje, konkurrencén
potenciale, fuginé ekonomike dhe financiare te ndérmarrjeve, fuginé kundérvepruese té
konsumatoréve dhe blerésve (konkurrentéve si dhe karakteristika té tjera té tregut),
Komisioni i Konkurrencés vleréson se Vodafone Albania ka pozité dominuese né tregun
e telefonisé celulare me pakicé pér vitet 2011-2012.

Autoriteti i Konkurrencés ka vlerésuar sjellien e késaj ndérmarrjeje, gjaté periudhés né
hetim, kryesisht né sjelllen e saj ndaj ¢mimit dhe ndaj konkurrentéve né tregun
pérkatés, né lidhje me planet tarifore qé kjo ndérmarrje ofron, ofertat ditore, javore dhe
mujore, ofertat gé lidhen me térhegjen e abonentéve té rinj népérmjet portabilitetit t&
numrit dhe bonuset e ofruara ndaj distributoréve et;.

Nga analiza e sjellies sé ndérmarrjes objekt hetimi rezultoi se strategjia e ndjekur nga
ky operator shkakton shgetésime pér konkurrencén né tregun pérkatés si dhe efekte
negative pér konkurrencén né periudha afatgjata ndaj konkurrentéve mé té vegjél,
népérmjet aplikimit té diferencimit t& ¢mimit té thirrjeve brenda dhe jashté rrjetit (on-net
vs off-net).

Analiza e rasteve té ngjashme tregon se diferencimi i gmimeve brenda me jashté rrjetit
mund té pérdoret si njé mekanizém i mbylljes sé tregut nga operatorét e médhenj pér



operatorét e vegjél, té cilét mund té rrezikojné daljen nga tregu pérkatés, dhe ky fakt
pérbén njé shgetésim pér miré funksionimin e tregut né njé periudhé afatgjaté.

Veté Vodafone éshté angazhuar publikisht gé té barazojé tarifat brenda Vodafone Club
dhe jashté rrjetit t¢ Vodafone (drejt nr. fiks, AMC, Eagle dhe Plus) pér té ulur drejt
eleminimit diferencimin e tarifave té thirrjeve brenda me jashté rrjetit.

Pas shqyrtimit té raportit dhe dégjimit té palés nén hetim, Komisioni i Konkurrencés ka
konkluduar se kjo sjellje e Vodafone Albania nuk pérbén abuzim me pozitén dominuese
gjaté periudhés né hetim dhe pér kéto arsye Komisioni i Konkurrencés, né mbéshtetje
té nenit 24, shkronja d) dhe f), té Ligjit nr. 9121, daté 28.07.2003 “Pér mbrojtien e
konkurrencés”, vendosi mbylljen e procedurés sé hetimit t& thelluar né tregun e
telefonisé celulare me pakicé ndaj ndérmarrjes “Vodafone Albania” SHA.

Né adresimin pér zgjidhje té shgetésimeve té konkurrencés né njé treg té rregulluar, ku
njé operator zotéron fuqi té ndjeshme tregu (pozité dominuese), Komisioni i
Konkurrencés vendosi t'i rekomandojé Autoritetit t¢ Komunikimeve Elektronike dhe
Postare t& marré masat e ndérmjetme dhe té menjéhershme, pérpara pérfundimit té
analizés sé tregut té pakicés sé telefonisé celulare, pér té béré té zbatueshme zgjidhjet
e rregullimit té tregut pér té parandaluar daljet nga tregu gé do kishin pasoja afatgjaté
mbi konkurrencén, dhe né vecanti:

a) Té modifikojé modelin BULRAIC duke ulur ndjeshém koston e terminimit
pér operatorét e vegjél ndaj operatorve t&€ médhenj né kété treg, me géllim
nxitjen e konkurrencés sé liré dhe efektive né tregun pérkatés;

b) Té detyrojé zvogélimin real té diferences sé tarifave off-net/on-net brenda
dhe jashté paketave dhe planeve tarifore specifike pér operatorét gé kané
pozité dominuese.

Gjithashtu Komisioni i Konkurrencés i rekomandoi AKEP té realizojé analizén e tregut té
pakicés né telefoniné celulare pér té adresuar zgjidhjet pér shgetésimet e konkurrencés
né tregun e telefonisé celulare me pakicé, duke ndérmarré masa konkrete rregullatore
pér reduktimin e diferencimit té theksuar té tarifave pér thirrjet brenda rrjetit me tarifat
jashté rrjetit té operatorit Vodafone si dhe té monitorojé zbatimin e angazhimit publik té
Vodafone Albania pér barazimin e tarifave brenda Vodafone Club dhe jashté rrjetit té
Vodafone (drejt fix, AMC, Eagle dhe Plus) dhe né vecanti, reflektimin e zvogélimt real té
késaj diference jo vetém né tarifat nominale (off-net, on-net), por edhe né njésité e
pérfshira né paketat opsionale té komunikimit kombétar (ofertat dhe paketat javore,
mujore e vjetore).

Né fagen e internetit té Autoritetit t&¢ Konkurrencés né seksionin “Vendime” gjeni té ploté
vendimin e Komisionit té Konkurrencés(jané fshiré t& dhénat konfidenciale).



